Kata’ 1994, tawi Lanka Tamakxtumit xla Naciones Unidas ana’
makatsininanka 9 xpapa’ agosto Ixchichini’ Ixlitilanka Kakilhtamaku xlakan
tachixkuwit matakuxtunanin xla Kakilhtamaku. Tipalhuwa tu xlakata la ama
chuna’ lilakkaxlaka, kaj watiya nema liwaj makwa akxni makanaijlilh Tamakxtunit
xlakata taskini Naciones Unidas tliwekglh natataya nak xalilakapulan xla
xalitamakgtayan xawa xalikgawan xla lakgchanat xla tachixkuwit
matakuxtunanin  xlakata yaj nakalakgmakgankan, vyaj limaxkganin
nakalikxilhkan, yaj nakamakglhtikan xalakgmakgan ixtiyatkan xawa lata’ tukuya
ni likanajlan katlawanikanit xawa nema latiya katlawanimaka. Xawa lata’
kamakgxtakgajnikanit tachixkuwit matakuxtunanin tatasanit nema snun
lilakgaputsa lata’ minitancha’ ixlatamat tachixkuwit.

Lata’ ixtalipaw, xatamakatsinin ama chichini’ wa’ ixlikilhtsukut lanka
talipawat wa’: malakapiksilh Tamakxtumit nema titaxtucha’ akgayujni xla
tamakatsinin  nema ixtalakgchanatkan tachixkuwit matakuxtunanin.
Tamakatsinin wa’ xalakapiksin xatalitlanit xla xlakgchanatkan tachixkuwit
matakuxtunanin. Ana’ lakatsukunit li’akpulanat xlakata pulatamat tlan
nakaxtlawa la nakalitapakgan tachixkuwit matakuxtunanin. Wa’ xakgantaxtun
liwaka’ akgpuxam kata’ talakchiwinat xawa masta talakaskin xlakata pulatamat
xawa tachixkuwit  matakuxtunanin  katamatlanilh la  natalipakgan,
katalatatasulujli xawa katamakgtakgalhli yaj kapaxtokgka litakgchakgxni
xalamakgan. Kamakamajkan pulatamat nema Tamakgpakgtanunit xawa
tachixkuwit ~ katalamakgachipalh, lakxttm chixku katalatlawalh  chu
katamaklakaskilh tamakatsinin la akgtum tamaklakaskin nema makuan xlakata
namakanaijlikan xlitilanka kakilhtamaku.

Xankgalh kalakapastakti pi 2008 Kata’ Xlitilanka Kakilhntamakua xla
Tachiwin, ja’e Chichini’ Xlitilanka Kakilhtamaku xlakan Tachixkuwit
Matakuxtunanin xalak kakilhtamaku namakgtum kinkamalakapastakayan
natalakpuwana tu tapaxtokgmana tipalhuwa tachiwin ixlitlanka kakilhtamaku,
lata’ ixlitipalhuwa wakg ixtachiwinkan tachixkuwit matakuxtunanin. Lata’
talakgsputmana ja’e tachiwin tatlajima talaklhuwit talatamat xalak kakilhtamaku,
nachuna’ kintalakapastaknikdn tamakxtumit.  Kkakilhchani  Pulatamat,
tachixkuwit matakuxtunanin, xla tachixkuwit. Xatamakxtumit xla Naciones
Unidas chu wakg lata’ tiku tamatlani xlakata kamakgtakgalhkan xawa
kamalhuwikan tachiwin nema talakgsputmana xawa nalipawankan limakxtum
makstuknit xlakata ni katalakgaputsit nakalakgchan ti tastakmanajku.

Ban Ki-moon, Secretario General de Naciones Unidas

Takgchiwin xla Ixchichini’ Ixlitilanka Kakilhtamaku xlakan
tachixkuwit matakuxtunanin , 2008.




Makxkatsinina’

Tamakatsinin xla Naciones Unidas xla Lakgchanat xlakan Tachixkuwit
Matakuxtunanin wakg xamakgas takgantaxtun, nema tsukunit akxni
xtlawamacha kata® 1970, akxni Talilakyawan xla Taliskgalalh xla
Talilakgmakgan xawa Talikgawat xlakan Taktsuwit, xla Consejo Econdmico
xawa talichixku, xalimakwa kilhwakat xla Organizacién xla Naciones
Unidas ( ONU ), lichiwinalh katlawaka akgtum taputsan ixlatamatkan
tachixkuwit matakuxtunanin xala nak kakilhtamaku.

Xakgantaxtun ja'e taskujut, lilakgapaska Tamakatsin Martinez Cobo,
makamastaka nak talilakyawan akxni ixtlawama kata’ 1981 chu 1984, ana’
lilakchiwinanka  kamalakatsukika  “Putum  Taskujut xla  Tachixkuwit
Matakuxtunanin”, talitayalh xalakgskgalalan tachixkuwit, lata’ tsukulh 1982
likatsika la ixlikilhwakat. Kata’ 1985, ama Putium Taskujut matsukilh
xatalakgatsokgni akgtum Litaskujni xla Tamakatsinin, nema akxni lakgdlh
matlanilh ama Talilakyawan kata’ 1994, xlakatin Talilakyawan xla Lakgchanat
Tachixkuwit xla ONU.

Xlikata’, ama Talilakyawan, la litanu lakgtsuntintatsokgni 5 xla talakkaxlat
49/214 xla Limakxtum Tamakxtumit, xla 23 xpapa’ diciembre kata’ 1994,
malakatsukika “Putum Taskujut makgatunu makxtumit xla Litaskujni
Tamakatsinin xla Naciones Unidas xlakan Lakgchanat, xlakan Tachixkuwit
Matakuxtunanin”, nema makatilh taskujut nema ixkaxtlawanita’ Talilakyawan,
tamaknunilh talakchiwinat xla xatapuwan, xla Tamakatsinin. Litaxtuyacha’
ixtaskujutkan xlakata xlawanku nak pulakchiwin xla talakchiwinat xla Naciones
Unidas, tamakgpakgtanulh, xa’akpuxkunin tachixkuwit matakuxtunanin
tatamakxtuminit nak ixtukuwini’ “Cénclave xla Matakuxtunanin”.

Lata’ ixlimakgkawitu tamakxtumit xla Putam Taskujut, kgalhsputli kata’ 2006,
talakkapsnat nikuma makamastaka piwa ja’e kata’, nak Consejo xla Lakgchanat
Tachixkuwit, nak Ixlawan Tamakxtumit, nema malakapiksilh nak talakkaxlat
2006/2, xla 29 ixpapa’ junio kata 2006, malakgachaka xlakata anataya’ chi
namakanajlikan nak Limakxtum Tamakxtumit xla Naciones Unidas.

Awataya’ lata’ chi makgapalalh alh liwaka’ akgpuxum kata’, Tamakatsinin xla
Naciones Unidas xla Lakgchanat xlakan Tachixkuwit Matakuxtunanin akxni
malakapikska, xlikgalhkututu’ xpapa’ septiembre kata’ 2007, xpalakata Putum
Tamakxtumit, nak ixtutunpuxam Tamakxtumit.

México matlanilh Tamakatsin, lata’ alh kilhtamakld nema titsukulh kata’ 1985,
kanikxniwa lakalhkayawaka ixpalakata lata’ kaniwankgdlh, lata’ malakapiksilh
Putam Tamakxtumit.




Akgtum tamakatsinin neje tsukuyacha’ nak akgtum xlimakxtumilitilanka
kakilntamaku, la ama ONU, nema awataya tlan litaxtuyacha’ liwakg, akgtum
limakuan nema makgantaxtiputuna, nema laklhkalin ana’ niku anputun Putunu’
nikuma talakkaxtlanit nalipakgan lakgchanat ixlitilanka kakilhntamaku.

Ama tamakatsinin ni tamakanajlit li’akxilha’” xla Pulatamat nikuma
tamakgpakgtanulh nak xatatsokgni, wi talakaskin tamalakpuwan xla xatapuwan.

Chuna’, Tamakatsinin xla Naciones Unidas xlakan Lakgchanat xla Tachixkuwit
Matakuxtunanin kgalhi liwaj xataskinin limakuat xlakata namatliwakglha
limakuan ixlitilanka kakilhtamaku nema lichiwinan ixlakgchanat tachixkuwit, wa’
chi limakamaja’ limakanajlit xawa talichixkuwit xla tachixkuwit matakuxtunanin
xalak kakilhtamaku.

Lilatamatkan lakgchanat nema lichiwinan nak Tamakatsinin kitaxtu natsakgsaya
akxtum tiku makgpakgtanunitaw ixlitilanka kakilhtamaku.

Nak México, nak ixpulakni xla Talilakyawan Lilakgatum xla Litatlanit xlakan
Tachixkuwit Matakuxtunanin (CDI), lipuwankanit tu xlawan litlawat la tlan
namaklakaskinkan Tamakatsinin xla Naciones Unidas xlakan Lakgchanat
xlakan Tachixkuwit Matakuxtunanin, wa’ ama xatakgpuntumit xla tapuwan. Wa’
xlakata, ixlitakgpuntumit lakpuwankanit liwaj taskinima.

Xatamalhuwit xatatsokgni, nachuna’ la walinit ixtachiwin akxni chiwinalh
xpalakata ixtukuwini’ México akxni mastalh ixlilakalhkayawan xpalakata xla
Tamakatsinin, ixlikgalhkututu xpapa’ septiembre kata’ 2007, wa’ lichiwinan.

Akxni’  wa’ ja’e takgputumit, Xapuxku Mapakgsina’ xalak México
laktuyulhkayawa ixlimakanajlit ja’e limakuan xla Ixlitilanka kakilhtamaku, nema
nakamakxtuku ixlitachixkuwit matakuxtunanin.

Luis H. Alvarez Alvarez
Director General de la
Comision Nacional para el Desarrollo de los Pueblos Indigenas




Tutunpuxumatum talaklhkawilin xla makxtumit
Xatapuwan 68 xla talaklhkataskujut
Xatamatlanin taskujut xla Liputum Tamakxtumit
[sin revision previa a una Comision Principal ( A/61/L.67 y Add.1)]

61/295. Tamakatsinin xla Naciones Unidas xpalakata lakgchanat xlakan
tachixkuwit matakuxtunanin.

Liputum tamakxtumit,

Lata’ tsokgka talakkaxlat nema wi nak xatamatlanin %2 xla
Tamakgalhchiwinat xla Lakgchanat Tachixkuwit, xla 29 xpapa’ junio xla
20061, ana nitamakgalhchiwinat matlanilh tatsokgni xla Tamakatsin xla,
Naciones Unidas xla xlakgchanat xlakan tachixkuwit matakuxtunanin.
Lakapastakmaka xatamatlanin 61/171, xla 20 xpapa’ diciembre kata’
2006, ana nimastalilh xatalakapulhkan xawa la talimakgtakgalha xla
Tamakatsin xlakata liwakay nakgalhi kilhtamaku tlawakan takgalhputsan,
masputl  xatalakapulhkan xla Tamakatsinin lata’ ya
kgalhsputa’ xlitutunpuxumatum talaklhkawilin xla makxtumit.
Tamatlanit tamakatsinin xla Naciones Unidas xlakata

lakgchanat xlakan tachixkuwit matakuxtunanin nema wilacha’
xtankgen xla ja’e xatamatlanin.

1072. Sesion plenaria
13 de septiembre de 2007

Xtankgén

Tamakatsinin xla Naciones Unidas xlakata lakgchanat xla tachixkuwit
matakuxtunanin

Liputum Tamakxtumit,

Li'akpulana lilakgchan xawa xlikilhtsukut xla Tachiwinkapsnat xla Naciones
Unidas xawa lata’ xlitlan xatamakgantaxtin talimakgantaxtin xla Pulatamat
xakalittan  xla  Tachiwinkapsnat, @ Xalimakanajlit  xlakata tachixkuwit
matakuxtunanin xtalakxtum lata’ wakg pulataman xawa likatsima xlakata
lakgchanat lata’ wakg pulataman xlakata tunuj tunuj, talimakglhkatsi xlakata
tunuj xlakan xawa litamachuxkuwit katlawakan.

Xalimakanajlit wakg tachixkuwit tamakkuan nak kalitunuj tunuj xawa xalilaktlan
talatamat, nema tamakanaijli limakxtum lilakan xla tachixkuwit.

Naxalikanajlit wakg talilakapastakni, tipalhuwatapuwan xawa xalikilhtsukut
xalilaktlankan wi nema pulataman usu tachixkuwit usu nema kalikgawa akxni
likilhan xalak pulataman usu tunu xlilatamat, xlisikualan usu talatamat wakg
laktlankan, xakalitakatsin ni  xalikanajlat, xakalimapakgsin ni anan
xatamakglhkatsit ni katikgantaxtulh xawa kalitachixkuwit ni xlikanajlat.




Xalimakanajlit nema, takgalhi ixlakgchanatkan tachixkuwit matakuxtunanin la
xlikstumilatamat lata’ anan litalakgmakgan,

Lipuwana xlakata tachixkuwit matakuxtunanin kamapatinikanit lata’ minitancha’
kilhtamaku, lata’ akxni titachilh luwanan xawa lata’ kamakglhtika ixtiyatkan,
ixpulatamatkan xawa lata’ tu ixtakgalhi, wa’ xlakata ni kamakwaninit
ixlakgchanatkan xlakata natatlani lata’ xlakan talakpuwan xawa talakaskin,

Lilakapastakkan xlakata snun taskinima litamachixkuwit xawa makgpuntumikan
lata’ xlimakua ixlakgchanatkan tachixkuwit matakuxtunanin, nema kilhwaka nak
tipalhuwatapuwan, xatumin xawa tachixkuwit chu xtalatamat, ixtasmaninkan,
ixtalakapastaknikan xawa ixlitapaxkinkan awata’ xlitlan xlakgchanatkan xla
ixtiyatkan chu ixpulatamatkan,

Natalilakapastakni xlakata snun taskini litamachixkuwit xawa makgpuntumikan
ixlakgchanatkan  tachixkuwit ~ matakuxtunanin  nema  walikanit nak
lilakchiwinankat, lilakkaxlan xawa lata’ tu talakkaxtlawakanit Pulatamat,

Lipaxawakan xlakata tachixkuwit matakuxtunanin tatamakxtumimana xlakata
tamakgpuntumiputumana ixlitatlanitkan tipalhuwa tapuwan, xatumin xawa
xalatamat chu xlakata yaj nikxni nakalakgmakgankan xawa kamapatinikan lata’
ana’ ninatlawakan,

Takanajla xlakata kakilhapulakan tachixkuwit matakuxtunanin lata’ tu lakgonit
nema kamaktuju xlakédn xawa ixtiyatkan xawa ixpulatamatkan nema
nakamakuani chu tamatliwakglha ixpumapakgsinkan, ixlatamatkan xawa
ixtasmaninkan chu tamakgpuntumi ixlitatlanitkan lata’ xlakan talakpuwan,

Xalilakgtaxtun xlakata litamachixkuwit xla takatsin, talatamat xawa
xalakgmakgan tatlawat xamatakuxtunanin makuan nak litatlanit xawa li'akxtum
la natatlani nak katiyatni,

Makanaijlikan la kamakgenukan lakgtawakganiamakgtakgalhna’ nak ixtiyatkan
xawa ixpulatamankan xlakan tachixkuwit matakuxtunanin chu Ilakatitum
katalatamalh xawa ixlitatlanit xtuminkan xawa tachuxkuwit, xatamakgachakgxin
xawa litasmanit xlakan laklanka kachikin xawa pulataman xala kakilhtamaku.

Talilakgapasni wataya ixlakgchanatkan litalakgapasni xawa ixpulatamankan
matakuxtunanin lata’ talismaninit tamakgastaknan xawa takgastakyawanan
xawa ixtapaxawankan ixkamankan, lata’ xalimakgantaxtit ixlakgchanatkan
laktsukaman.

Xalikgantaxtun xlakata lakgchanat nema lilakchiwinankanit, lilakkaxlan, xawa
lata’ tu talilakkaxlanit pulatamat xawa tachixkuwit matakuxtunanin, ananku
takglhuwit nema taskini nalipuwankan xawa lakgchan, chu kgalhi ixlitilanka
kakilhtamaku.

Xalikgantaxtun nema lilakchiwinankanit, litalakkaxlan xawa lata’ tu makuan,
xawa lata’ ja’e talatalalin, wa’ liwaj makuan xla limatliwakglhat xla talakxtumit
xlakan tachixkuwit matakuxtunanin xawa Pulatamat,

Talilakgapasni xlakata Tachiwinkapsnat xla Naciones Unidas, Talakkaxlan
Ixlitilanka Kakilntamaku xla Lakgchanat Tumin, Talichuxku’ xawa talatamat 2
xawa Talakkaxlan xla Ixlitlanka Kakilhtamaku xla Talakgchanat Talichixkuwit
xawa Tipalhuwatapuwan, nachuna’ Tamakatsinin xawa Talakxtumit xla Tatlawat
xla Viena 3 lichiwinan tu xlitlan lakgchanat liwakg tachixkuwit xla likstumilatamat
talakkaxtlawat, wa’ chi ja'e talakkaxtlawat xlikstukdn la natalin
tipalhuwatapuwan xawa natalakputsa xlikstukan ixlimatlanitkan tumin, talichixku’
chu talamanat,

Xatakatsin xlakata lata’ tu xatapuwan ja’e nak Tamakatsinin nila
katimakgenunika nipala akgtum pulataman la xlikstumilatamat talakkaxtlawat,
lata’ wan natlawa ama lakgchanat xla ixlitilanka kakilhtamaku,

Takanajlan xlakata talilakgapasnat xla lakgchanat xlakan tachixkuwit
matakuxtunanin nak ja’e Tamakatsinin namatlani la lipaxaw nalalilakgapasa
chu lamakxtukulinkan la Pulatamat xawa tachixkuwit matakuxtunanin nema
likilhtsukunit xakalitlan, lilaksakkan napuxkun, litamachixkuwit xla talakgchanat
xla chixkuwin, ni lalakgmakgankan xawa kalitlan,

Kamakamajkan Pulatamat xlakata katamakgantaxtilh xawa katatlawalh wakg
xatalimakgantaxtin xpalakatakan tachixkuwit matakuxtunanin xatakilhtsukun
limakuan ixlitilanka kakilhtamaku, kana wataya’ xla talakgchanat chixkuwin, nak
xataputsan xawa talamakxtukun xlakan tachixkuwit,

Xtakatsin xlakata lakgchan Naciones Unidas nakaxtlawa tu xatalakaskin xla
tamakgpuntumit xawa tamakgtakgalhat xla talakgchanat xla tachixkuwit
matakuxtunanin,

Xalilakgtaxtun xlakata ja’e Tamakatsinin matsuki akgtum sasti tamatsukit nak
talilakgapasnat, tamakgpuntumit xawa tamakgtakgalhat xla talakgchanat xawa
likstumilatamat xlakan tachixkuwit matakuxtunanin xawa nak xalitatlanit xla
taskujut xatamakstumit xla Naciones Unidas ja’e kakilhtamaku,

Talilakgapasni xawa tamakanaijlit nema takgalhi tachixkuwit wan lakgchanat nila
kalakgmakgankan pi chuna’ wan lakgchanat ixlitilanka kakilhtamaku, xlakata
tachixkuwit matakuxtunanin takgalhi limakxtum lakgchanat nema liwaj taskini
xla ixlatamat xawa ixlitatlanit ixpulataman,

Talilakgapasni nema talilamana tachixkuwit matakuxtunanin tunuj tunuj
ixpulatamankan wa’ chi xlakata taskini nalakgapaskan ixpulatamankan,
nachuna’ ixtasmanin, ixtalakapastakni xawa ixtalatamat.

Makatsininanka lanka talakgachixkuwit xla Tamakatsin xla Naciones Unidas
xpalakata lakgchanat xlakan tachixkuwit matakuxtunanin, wa’ xatsokgni
naminacha’ uku, la tu makxtum littawat nema taskini natanuniya limakxtum chu
lakxtam litamachixkuwit natlawaya:

Likatsin 1

Matakuxtunanin takgalhi lakgchanat, la pulataman usu la tachixkuwit, nak
liwakg katapaxawan wakg lakgchanat xawa likstumilatamat nema makanajlinit
Talichiwinkapsnat xla Naciones Unidas, Tamakatsin xalakakilhtamaku xla
Lakgchanat chixkuwind xawa xla tapakgsin Ixlitlanka Kakilhtamaku xla
talakgchanat chixkuwin.

Likatsin 2

Ixpulatamankan xawa lakchixkuwin matakuxtunanin xlikstumilatamatkan xawa
wakg akxtum la xamakgapitsin pulataman xawa lakchixkuwin xawa takgalhi
lakgchanat xlakata ni pala tipatum talakgmakgan nakatlawanikan lata’ takgalhi
ixlakgchanatkan, la liminitancha’ ixkilhtsukut usu xlilakgapaskan matakuxtuna’.

Likatsin 3

Tachixkuwit matakuxtunanin takgalhi lakgchanat nak likstumilatamat
talakkaxtlawat. Wa’' xlakata ama lakgchanat talakkaxtlawa likstumilatamat la xla
tipalhuwatapuwan xawa taputsa likstumilatamat ixlitatlanit xatumin, tachixkuwit
chu talatamat.

Likatsin 4

Tachixkuwit ~matakuxtunanin, akxni tlawa ixlilakgchanat nak likstu
talakkaxtlawat, takgalhi lakgchanat la tawali ixlimapakgsinkan la ixlakan
talilamana, nachunalitum takatsi la natalilin ixtaskujutkan ixlakatakan.

Likatsin 5

Tachixkuwit matakuxtunanin takgalhi lakgchanat tamaki xawa tamakxtu
ixpumapakgsinkan xla tipalhuwatapuwan, talimakanajlin, xatumin, tachixkuwit
xawa talatamat, ni kamakglhuwi ixlakgchanatkan tlan tapakgtanu, pala chuna’
xlakan talakaskin, nak lilatamat tipalhuwatapuwan, xatumin, tachixkuwit xawa
talatamat xla Pulatamat.

Likatsin 6
Wakg tachixkuwit matakuxtuna’ kgalhi lakgchanat xawa akgtum ixlipulatamat.

Likatsin 7
1.Tachixkuwit matakuxtunanin takgalhi lakgchanat xla latamat, ixlichatuminika
ixlittewekge xawa likgskgalalan, likstumilatamat xawa talimakgliwan tachixkuwit.

2. Tachixkuwit matakuxtunanin takgalhi lakgchanat xlakata lata’ limakxtum
talamana lakatitum, kalittan xawa katamakgtakgalhat la tunu tachixkuwit,
nachuna’ nila kamalaksputukan chu nanila katlawanikan nilikanajlat, nalapala
katasitsi ixkalinka laktsukaman chu ixkatamaknuka alakatunu pulataman.
Likatsin 8

1.Tachixkuwit matakuxtunanin takgalhi lakgchanat xlakata nila xalixkajnit
nakalakatikan usu namalakgsputukan xlatamat.

2.Pulatamat nakgalhi makuan talakkaxtlawat xlakata namaskgalali xawa
napuxukgo la:

a)Lata’ tu tlawakan tu nitldn la chi akxni kamalakgsputuputunkan tachixkuwit
matakuxtunanin la xlakan tunu ixlatamatkan usu xlitlan xtalatamatkan.

b) Lata’ tu tlawakan tu nitlan kakgchipawalinikan ixtiyatkan, ixpulatamankan usu
ixtakgalhinkan;

c) La akxni katasitsi putum kalinkgokan xlakata amaka tlawanikan nilikanajlat
usu laktlawanikan wi nema ixlakgchanat;

d) La akxni katasitsi kamakalakatikan usu kamamakgpakgtanukan;

e) La akxni makatsininankan ana’ nitlawakan tamakgpuntumit la
nakalakgmakgankan nak ixlitachixkuwitkan usu ixlatamatkan ixlakatakan.

Likatsin 9

Tachixkuwit matakuxtunanin takgalhi lakgchanat xlakata natapakgsi nak
ixpulataman usu pulatamat xamatakuxtuna’, la takgalhi ixtakatsinkan xawa
ixtasmaninkan xla ixpulatamatkan. Nila talakgmakan katiwa ni pala tipatum
xatatlawat ama lakgchanat.

Likatsin 10

Tachixkuwit matakuxtunanin nila katikamakgenuka xakatasitsi nak ixtiyatkan
usu ixpulatamatkan. Nila katikalinka alakatunu pala ni talakaskin,
matakuxtunanin ti nata’anputun pulh nakamakatsinikan, ni taskini talakchiwinat
pala tu nakaxokgonikan xawa la ixtapalh, pala xakxlakan tlan natataspita’.

Likatsin 11

1.Tachixkuwit ~ matakuxtunanin  takgalhi lakgchanat xlakata latiya
katalakgachixkuwinalh la makgan xawa katamakanajlipa ixtakatsinkan xawa
ixtasmaninkan xatalatamat. Nakgalhi lakgchanat natamakgtakgalha xawa
natamatlani ixtamalakatsukinkan xalamakgan, xala chiyu xawa nema minacha
ixtalatamatkan, la chi talakgtsapsni chiwix chu xatalilakapastakni,
maklakaskinit, talakgachixkuwit, takatsin xawa talakgtsokgat.

2.Pulatamat natalakputsa la natamalakpaki xakatitlan, la nema kapuspitnikan, la
litamakgxtakgkanit limakxtum tachixkuwit matakuxtunanin, lata’ tu takgalhi nak
ixtalatamatkan tali’akgskgalalan xawa talisikualan lata’ kamapatinika chu ni
kakgalaskinika xawa ni kawanika usu ni likanajlat ixtapakgsinkan, ixtakatsinkan
xawa ixtasmaninkan.

Likatsin 12

1.Tachixkuwit matakuxtunanin takgalhi lakgchanat xlakata natlawa, nalitatlani
xawa namasi ixtakatsinkan, xtasmaninkan xawa ixtalakgachixkuwitkan;
tamaklakaskin xawa tamakgtakgalha ana’ nitalakgachixkuwinan xawa tatlawa
xlakan lata’ takatsi; tamaklakaskin xawa tamakgtakgalha ixmaklakaskinitkan
nak sikualan, xawa tatlani maspitkan ixlichatuminika.

2. Pulatamat natamasta talakaskin natamaknukan usu namaspitkdn nak
ixpulataman maklakaskinit nak sikualan xawa ixlichatuminika nema takgalhi
xakalittan xawa lakatitum nema makxtim talakkaxlanit tachixkuwit
matakuxtunanin.

Likatsin 13
1. Tachixkuwit matakuxtunanin takgalhi lakgchanat  tamatliwakglha,
tamaklakaskin chu tamasini nema talakstakmana ixkamankan

ixtalakapataknikan, ixtachiwinkan, ixtakatsinkan, ixlitapaxkinkan xawa
ixtatsokgnikan, xawa tawilini ixtukuwini’ ixpulatamankan xawa tachixkuwit chu
tamaki.

2. Pulatamat namalakgawani tu makkuan xlakata namakgtakgalhkan ama
lakgchanat xawa nachuna’ kamaki tachixkuwit matakuxtunanin tlan
tamakgachakgxi chu kamakgachakgxikan la natalilaktanu tapaxawatapuwan,
talimapakgsin xawa katatsokgnin, makamastamaka pala chuna’ taskini,
matlanit xla talakgatawakga chu xa’atunulitum.

Likatsin 14

1. Tachixkuwit matakuxtunanin takgalhi lakgchanat xawa natamakgtakgalha
ixpumapakgsinkan, makgalhtawakgenanin nema tamaklakaskin ixtachiwinkan,
xawa la kamasinikan chu la takatsinni laktsukaman.

2. Tachixkuwit matakuxtunanin, la ama laktsukaman, takgalhi lakgchanat
natakgalhtawakga lata’ kilhmaklit taskini lata’ tamakgalhtawakgenan
Pulatamat, nachuna ni nakalakgmakgankan.

3. Pulatamat xawa tachixkuwit matakuxtunanin natawali tu makuan xlakata
laktsukaman, wakg lata’ ti ni talamana nak ixpulatamankan, akxni chuna’
natalakaskin, natakgalhtawakga nak ixtalatamatkan chu nak ixtachiwinkan.

Likatsin 15

1.Tachixkuwit matakuxtunanin takgalhi lakgchanat la tlan chu tipalhuwa
ixtalatamatkan, ixtakatsinkan, xatalilakapastakni xawa tu tatlawaputun
natalaklhkatawila nak takgalhtawakga xakakapulhuwa xawa naktalimakatsin
xakakapulhuwa.

2. Pulatamat malakapiksilh tu makuan, nak xatakgalaskinin xawa
xatamakgtayan tachixkuwit matakuxtunanin nema nachuna’ talakaskin,
malakgsputukan talimamaxanin xawa talakgmakgan chu makgpuntumikan
litapatin, tamakgachakgxin xawa laktlan lipakgan la tachixkuwit matakuxtunanin
chu lata’ wakg tachixkuwit lamanaw.

Likatsin 16

1.Tachixkuwit matakuxtunanin takgalhi lakgchanat natawili ixtalimakatsinkan
nak ixtachiwinkan xawa natlan natamaklakaskin talimakatsin nema ni ixlakan
nila chi katikalakgmakganka.

2. Pulatamat natawali tu makuan xlakata talimakatsin xakakapulhuwa
katamaxtulh la tipalhuwa ixtalatamatkdan matakuxtunanin. Pulatamat, taskini
namakgantaxti xamakanajlat likstumilatamat tachiwin, nakamakamaja
talimakatsin xakstutlaw xlakata xlikanajlat natamasi la tipalhuwa ixtalatamatkan
matakuxtunanin.

Likatsin 17

1.Tachixkuwit matakuxtunanin takgalhi lakgchanat xlakata lipaxaw kalilatamalh
wakg ixlakgchanatkan nema laklhkawilikanit nak lakgchanat xla taskujut
ixlitilanka kakilhtamaku xawa lipulatamat.

2.Pulatamat, katakgalhputsan xawa kalitamakgtayan tachixkuwit
matakuxtunanin, natalipuwan xlakata nakamakgtakgalhkan Ilaktsukaman
matakuxtunanin xlakata nila nakamastanikan xawa nila nakamatlawikan
taskujut nema liku’anat usu laktlawanikan ixtakgalhtawakga aktsu kgawasa, usu
pala nalichipa tatat usu pala ixlitatlanit ixlitiwekge, xalikgskgalalan, kalisiku’alan
xawa ixtalichixku aktsu kgawasa, akxni katsinikan ana’ nisipani xawa xalimakua
ixtakgalhtawakga lata’ tlan makuani ixlakgchanat.

Likatsin 18

Tachixkuwit matakuxtunanin takgalhi lakgchanat natapakgtanu nak pulakkaxlan
akxni maxpalakgenikan ixlakgchanat, wa’ tiku xlakan natalhkayawa kalitlan la
xlakan wi ixlimapakgsinkan, nachuna’ la natamakgtakgalha xawa la natalitatlani
ixpumapakgsinkan nak pulakkaxlan.

Likatsin 19

Pulatamat natatlawa takgalhputsan xawa natamakgtayaninan kalitlan
tachixkuwit matakuxtunanin nema chana’ talakaskin, ja’e natatatlawa la wi
ixlimapakgsinkan, akxni ya chipa xawa limawakakan tapakgsin usu talitatuwajit
nema kamakgstantlawa, xlakata natakgalhi ixlikstumilatamat ixtachiwin.

Likatsin 20

1.Tachixkuwit matakuxtunanin takgalhi lakgchanat natamakgtakgalha xawa
natalitatlani ixpumapakgsinkan xatipalhuwatapuwan, xatumin xawa xatalichixku,
xlakata nakamatliwakglhni ixtapaxawankan la xlakan talilamana xawa
natalitatlani chu likstumilatamat tu natatlawa wakg ixtaskujutkan xatumin,
xamakgan xawa xa’atunu.

2. Tachixkuwit matakuxtunanin kamakglhtikanit ixlilatamatkan xawa ixlitatlanit
takagalhi lakgchanat xlakata naxokgonikan la xtapalh chu lakxtum.

Likatsin 21

1.Tachixkuwit matakuxtunanin takgalhi lakgchant, nila nakalakgmakgankan, la
natamatlani nak ixlilatamatkan xatumin xawa xatalichixku, la chi ama,
takgalhtawakgd, pumakgskujni xawa kgalhtawakgataskujni xalitanut, putawilh,
lakgapalhnat, tatlanit xawa tamatlanit talichixku.

2.Pulatamat natawali takaxni tlantaxtut chu, akxni chuna’ taskini takaxni
laktaxtut xlakata kanikxniwa namatlani xlilatamat xatumin xawa talichixku. Anta’
tsina liwaj namatliwakglhkan ixlakgchanatkan xawa laktaxtut xlakan lakgkgolon,
lakchajan, lakgkawasan xawa laktsumajan, laktsukaman xawa tachixkuwit
xatatlajit matakuxtunanin.

Likatsin 22

1. Anta’ tsina liwaj namatliwakglhkan ixlakgchanatkan xawa laktaxtut xlakan
lakgkgolon, lakchajan, lakgkgawasan xawa laktsumajan, laktsukaman xawa
tachixkuwit xatatlajit matakuxtunanin nak ixlitawalin ja’e Tamakatsinin.

2.Pulatamat natawali litakaxni, talakxtum tachixkuwit matakuxtunanin, xlakata
lakchajan xawa laktsukaman matakuxtunanin kakamakuanilh litamakgtayan
xlakata lata’ tipalhuwa wi talanikni xawa talakgmakgan.

Likatsin 23

Tachixkuwit matakuxtunanin takgalhi lakgchanat xlakata natakatsi tu pulh
littawat xawa la limakgantaxtit ixlakgchanat xla ixlitatlanit. Kalakgchan,
tachixkuwit ~ matakuxtunanin  takgalhi lakgchanat natapakgtanu nak
xatalakkaxtlawan talaklhkataskujut xla tatlanit, putawiln xawa tunuj tunu;j
talaklhkataskujut xla xatumin xawa talichixki nema kaminini chu, xakxni,
natakpuxkun ama talaklhkataskujut akxni xla ixpumapakgsinkan nawan.

Likatsin 24

1.Tachixkuwit  matakuxtunanin  takgalhi  lakgchanat natamaklakaskin
ixlikuchunkan xawa natamakanajli ixtatlanitkan, nachuna’ la tamakgtakgalha la
talikuchun tuwan, kitsistankanin xawa xla tiyat, lata’ wakg makuan. Tachixkuwit
matakuxtunanin natakgalhi lakgchanat tamaklakaskin, ni nakalakgmakgankan,
lata’ wakg matlanit talichixku xawa tatlanit.

2.Tachixkuwit matakuxtunanin takgalhi lakgchanat natamaklakaskin lata’ minini

tatlanit, talitiwekge xawa likgskgalalan. Pulatamat natakxilhlin la
nakgantaxtutilha lata’ tu xlikana.

Likatsin 25

Tachixkuwit matakuxtunanin takgalhi lakgchanat tamaklakaskin xawa
tamatliwakglha la talakgachixkuwi tiyat, ixpulatamankan, chuchut, pupunu’
xawa lata’ tu xlakan talakgachixkuwi nema tamakgxtakgnit lakgkgolon chu
xlakan talilamana xawa xlakan kalakgchan natamakgtakgalha xlakatakan
lakgkgawasan nema tastakmana.

Likatsin 26

1.Tachixkuwit ~ matakuxtunanin  takgalhi  lakgchanat xla ixtiyatkan,
ixpulatamatkan xawa lata’ tu xlakan kamakgxtakgnikanit, tapulamana usu
xakxni tamaklakaskimana usu tatamawanit.

2. Tachixkuwit matakuxtunanin takgalhi lakgchanat, natakgalhi
natamaklakaskin, natalitatlani xawa tamakgtakgalha ixtiyatkan, ixpulatamatkan
xawa lata’ tu xlakan takgalhi la xlakan kamaxkikanit lata’ makgan usu la
atipatum la kamaxkikanit lata’ makgan la tapulamana, nachuna’ ana nema tunu
la tamakglhtinanit.

3.Pulatamat natalikgawa xawa natamakgtakgalha katamakanaijlit xla ixtiyatkan,
ixpulatamankan xawa lata’ tu. Ama talikgawa litamachixkuwit tasmanin,
talakgachixkuwit xawa Ila talismaninit takgalhi ixtiyatkan tachixkuwit
matakuxtunanin.

Likatsin 27

Pulatamat natamalakatsuki xawa natawili, wakg limakxtum tachixkuwit
matakuxtunanin nema chuna’ talakaskin, akgtum taskujut limakxtum,
ixlikstukan, takgaxmatni xawa lakatitum, ana’ nitalilakgapasni lata’ minini
tapakgsin, talakgachixkuwit xawa la talismaninit takgalhi ixtiyatkan tachixkuwit
matakuxtunanin, xlakata talilakgapasni xawa tamakamaxkin ixlakgchanatkan
tachixkuwit matakuxtunanin xlakata ixtiyatkan, ixpulatamankan xawa lata’ tu
xlakan ama katalakgachixkuwit takgalhinit xawa tapulamana usu
tamaklakaskimana tunu la. Tachixkuwit matakuxtunanin natakgalhi lakgchanat
chu natapakgtanu nak ja’e taskujut.

Likatsin 28

1.Tachixkuwit matakuxtunanin takgalhi lakgchanat talakgwalin, akxni tlan
puspitkan usu, akxni ja’e nila, xokgokan lata’ xtapalh, xawa likxtum, xlakata
ixtiyatkan, ixpulatamankan xawa lata’ tu katalakgachixkuwin takgalhinit usu
taputawilanit usu tunu la tamaklakaskinit xawa nema kamakglhtikanit,
maklakaskinkanit usu kalaktlawakanit ni liwakg ixtapuwan, chu makatsinikanit.

2.Pala xakxlakan tachixkuwit chuna’ talakaskin xawa chuna’ talakkaxlanit,
nakalilakgaxokgonikan tiyat, pulatamat xawa lata’ tu anan akxtum laktlan,
ixlitlanka xawa tamakanajlit usu lilakgaxokgdn nak xatumin usu tunu la tlan
puxokgo.

Likatsin 29

1.Tachixkuwit matakuxtunanin takgalhi lakgchanat tamatliwakglha xawa
tamakgtakgalha kakilhtamaku xawa lata’ tu tamakgala nak ixtiyatkan usu
ixpulatamankan chu lata’ tu anan. Pulatamat tlan natamalakatsuki xawa
natatlawa talaklhkataskujut xatalimakgtayan xlakan tachixkuwit matakuxtunanin
xlakata natamakanajli ama talimatlawakglhni xawa tamakgtakgalhni, lata’ ni
taskini talakgmakgan.

2. Pulatamat malakapiksilh takaxni tlantaxtut xlakata natalimakatsininan xlakata
ni napujuwalikan, ni namakgankan tu liku’anat maklakaskinit nak ixtiyatkan usu
nak ixpulatamankan tachixkuwit —matakuxtunanin akxni ni ixliwakg
ixtapuwankan, xapulha chu kamakatsinikanit.

3. Pulatamat natlan natawali tu makuan xlakata natalimakatsininan, lata’ nitlan,
kawalinikan talaklhkataskujut xla li'akpulan xawa litamakgtayan xla tatlanit
xlakan tachixkuwit matakuxtunanin nema kakchuwanit ama maklakaskinit,
talaklhkataskujut nema talakkaxtlawanit chu tamaklakaskinit ama tachixkuwit.

Likatsin 30

1. Nila tatlawa taskujut lakgtawakganiamakgtakgalhnanin nak ixtiyatkan usu
nak ixpulatamankan tachixkuwit matakuxtunanin, ja’e tlan natlawakan akxni
chuna’ nataskini akgtum tatlanit xakakapulhuwa usu chuna’ kalitalakkaxlakanit
tachixkuwit matakuxtunanin, usu xlakan taskinit.

2. Pulatamat natatlawa takgalhputsan xlakan tachixkuwit matakuxtunanin nema
tamatlani, nema xatatanksni lilakkaxtlawatilhat xawa tlakg tlan
ixpumapakgsinkan, akxni ya maklakaskinkan ixtiyatkan usu ixpulatamankan
ixtaskujut lakgtawakganiamakgtakgalhnanin.

Likatsin 31

1.Tachixkuwit matakuxtunanin takgalhi lakgchanat  tamaklakaskin,
tamakgtakgalha xawa talitatlani ixtalatamatkan, talakgachixkuwit, ixtamasinkan
xatalatamat chu la tamasi tlantakatsin , limalakatsukin xawa ixtalatamatkan,
natanuma xla tachixkuwit xawa litamakgastakni, xatalhtsi, xalikuchun,
xatalakgapasni la lipuld Kkitsistankanin chu tuwan, takatsin xakatachiwin,
xatalatamat, xatakaxtlawan, xatakgaman xawa xalakgmakgan takgaman, xawa
xatalakakatsin xatakxilhni chu xatamakslawakga. Natakgalhi lakgchanat
tamaklakaskin, tamatliwakglha xawa tamakgtakgalha ixtaliskgalalakan
xtamalakatsukinkan  xatalatamat, ixtakatsinkan  xalakgmakgan xawa
ixtakatsinkan xalakgmakgan.

2.Lakxtum tachixkuwit matakuxtunanin chu Pulatamat natawali tu namakuan
xlakata natalilakgapasa xawa natamakgtakgalha xalitlawat ja’e lakgchanat.

Likatsin 32
1.Tachixkuwit matakuxtunanin takgalhi lakgchanat xlakata natakatsi xawa

natatlawa tu xlawan nala xawa la nala xla litatlanit usu la namaklakaskinkan
ixtiyatkan xawa lata’ tu anan.

2.Pulatamat natatlawa takgalhputsan xawa tamakgtayat kalitlan xlakatakan
tachixkuwit matakuxtunanin nema talakaskin nak ixpumapakgsinkan, xlakata
namasta ixlikstumilatamat xawa makatsinikanit akxni ya matlani akgtum
talaklhkataskujut nema kalaktlawani ixtiyatkan usu ixpulatamankan xawa tunu
lata’ tu anan, la chi ama ixlitatlanitkan, tamaklakaskin usu pumaxtun xla
chiwixtiyat, takgalhtaxtun usu tunulitim.

3.Pulatamat natawali tu makuan xlakata lakatitum talakgwalin xawa lakxtum
ama taskujut, xawa natlawakan tu tlan xlakata litakta lata’ tu ni tlan xla katiyatni,
xatumin, tachixkuwit, talatamat usu kalistakni.

Likatsin 33

1.Tachixkuwit matakuxtunanin takgalhi lakgchanat natakatsi xtamalakatsukitkan
la I’ama ixtasmaninkan xawa ixtakatsinkan. Ja’e ni kalimaktini ixlakgchanatkan
xlakatakan tachixkuwit matakuxtunanin tlan tamakgamakglhtinan
litachixkuwitkan xlakan Pulatamat ana’ ni talamana.

2.Tachixkuwit matakuxtunanin takgalhi lakgchanat natakatsi la tamakstuknit
xawa la talaklhkawilinit ixpumapakgsinkan la litanu ixlilakkaxtlawatilhatkan.

Likatsin 34

Tachixkuwit matakuxtunanin takgalhi lakgchanat tamakgpuntumi, talitatlini
xawa natamakgtakgalha ixlitamalakstukni ixpumapakgsinkan xawa
ixtasmaninkan, ixlistaknikan, ixlilakkaxtlawatilhatkan, akxni anan, tasmanin
xatamakstumit litapakgsin ixlitilanka kakilhntamaku xla lakgchanat tachixkuwit.

Likatsin 35

Tachixkuwit matakuxtunanin takgalhi lakgchanat natakatsi tu ixlittawatkan
lakchixkuwin nak ixpulatamankan.

Likatsin 36

1.Tachixkuwit matakuxtunanin, la nema kamapitsi tapalhkawalin xla ixlitilanka
kakilhtamaku, takgalhi lakgchanat natamakgtakgalha xawa litatlanit xalitalalin
xawa tamakgtayan, la taskujut xla kilistaknikan, talatamat, talakpuwatapuwan,
xatumin xawa xatachixkuwit, piwa’ ixtalakan nachuna’ tunu pulataman nak
ixlalitapitsin.

2.Pulatamat, nak xatakgalhputsan xawa tamakgtayan xla tachixkuwit
matakuxtunanin, natlawakan tu tlan xlakata ni tuwa nawan xalitlawat xawa
natalimakatsini xatamaklakaskin ja’e lakgchanat.

Likatsin 37

1.Tachixkuwit matakuxtunanin takgalhi lakgchanat xlakata talilakchiwin xawa
atunu talilakkaxlan nema tatlawakanit Pulatamat usu ti tamakgtaya;
kalakgapaskan, kakxilhkanit xawa.

kamaklakasknkanit xawa xlakata pulatamat nakgaxmata chu tamalichixkuwi
ama talilakchiwin, talakkaxlat xawa tunu makuan talakkaxlan.

2.Lata’ tu wi nak Tamakatsinin nild makgachakgxikan la chi pala ixkalimaktinilh
usu kamakgenuni ixlakgchanatkan xlakan tachixkuwit matakuxtunanin nema
tanuma nak lilakchiwinat, talakkaxlat xawa tunu makuan talakkaxlan.

Likatsin 38

Pulatamat, nak xatakgalhputsan xawa tamakgtayan xlakan tachixkuwit
matakuxtunanin, natawali tu makuan, ana’ chi natanu xalitapakgsin, xalakata
nakgantaxtu taputsa xala ja’e Tamakatsinin.

Likatsin 39

Tachixkuwit matakuxtunanin takgalhi lakgchanat nakamakgtaya xatumin xawa
tamaskujut xlakan Pulatamat xawa xalitamakgtayan ixlitilanka kakilhtamaku
xlakata kalilatamalh xlakan lakgchanat nema talhkawalin ja’e nak Tamakatsinin.

Likatsin 40

Tachixkuwit matakuxtunanin takgalhi lakgchanat lakxtum lilakkaxtlawatilhat
xawa takanajlat nak xalilakkaxtlawat takglhuwit xlakéan pulatamat usu atunu,
xawa sokg nalakkaxla ja’e takglhuwit, xawa nachuna’ xlikana talakkaxtlawat
lata’ wakg talakgslakgni ixlikstukan xawa ixlimakxtumkan ixlakgchanatkan. Ana’
nama talakkaxlan tlan nakamakatikan tasmanin, talakgmakgan, limapakgsin
xawa xatamakstumit, limapakgsin xlakan tachixkuwit matakuxtunanin nema
chuna’ talakaskin xawa tapakgsin xla ixlitlanka kakilhntamaku xla lakgchanat
tachixkuwit.

Likatsin 41

Takilhwakat xawa talimakxtumitilanka xatalipawan xla xatamakstumit xla
Naciones Unidas xawa atunu tamakxtumit litamapakgsinanin
namakgtayanankgé lata’ tlan tlawakan lata’ takaxwalin nak Tamakatsinin akxni
tlawakan, la ama limakgtayan xatumin xawa natamakgtaya taskujut.
Malakatsukit natatawila xalikanajlat ixtapakgtanunkan tachixkuwit
matakuxtunanin ama xamakxkatsininanin nema kalakgchan.

Likatsin 42

Naciones Unidas, ixtakilhwakat, tanuma Xankgalhin Pulakchiwin Xlakatakan
Matakuxtunanin, xawa talimakxtumitilanka xatalipawan, lata’ xalilakatsu,
nachuna’ Pulatamat, natamakgpuntumi litamachixkuwit xawa lata’ tlawakan
takaxwalin nak Tamakatsinin xawa natamakgtakgalha xatatlanit nak
Tamakatsinin.

Likatsin 43

Talakgchanat nema kamakanajlikanit nak Tamakatsinin takgalhi tapakgsin
xalakgtsu xla lilatamat, talipawan xawa talitlanit xlakan tachixkuwit
matakuxtunanin xala kakilhtamaku.

Likatsin 44

Wakg lakgchanat xawa likstumulatamat xatalakgatsokgyaw nak Tamakatsinin
talimakgtayat lakxtum la chixku’ xawa la puskat matakuxtunanin.

Likatsin 45

Nila lata’ tu wi xatapuwan nak Tamakatsinin natamakgachakgxi la chiyu pala
nalimakti usu makgenu ixlakgchanatkan xlakan tachixkuwit matakuxtunanin
nema takgalhi lata’ chiyl usu tamakglhtinan tu akua nala.

Likatsin 46

1.Nila lata’ tu wi nak Talakgchanat natamakgachakgxi xlakata makamaxkikan
akgtum Pulatamat, putum usu chixku’ akgtum lakgchanat xlakata napakgtanu
nak taskujut usu tlawa akgtum lilakamamaxanin la wan Tachiwinkapsnat xla
Naciones Unidas, ni natakgachakgxi xlakata mastd usu malhuwi taskujut
nikuma limakti, ixliwakg usu lakgtsu, ixtakatsin xapulataman usu limakxtum
tipalhuwatapuwan xlakan Pulatamat tlakglanka chu likstu.

2.Lata’ makgantaxtikan talakgchanat nema laklhkawalikanit nak Tamakatsinin,
natamachixkuwikan ixlakgchanatkan tachixkuwit xawa talikstumilatamat
xaliwakg. Xatamakgantaxtin talakgchanat nema wi nak tamalakatsukit nak
Tamakatsinin natokgokgé wataya lakgatsuntin talakkaxtlawat xla tapakgsin
xawa la wan talimakgantaxtin ixlitlanka kakilhtamaku xla ixlakgchanatkan
tachixkuwit. Ama xamakgantaxtin ni natalakgmakganan xawa wataya nema
namakuan xlakata litamakgtayan nema natalilakgapaskan chu litamachixkuwit
xlakan lakgchanat xawa likstumilatamat xlakan xamakgapitsin xawa kgantaxtu
tu tlan xawa tu liwaj taskini takamalh.

3.Talimapakgsin nema manukanit ja’e nak Lakgchanat natamakgachakgxi la
xakaxlan xkilhtsukut kalitlan, takamalh, litamakgachixkuwit xla lakgchanat xla
tachixkuwit, lakxtum la ni talakgmakgan, tlan takgchipalin kakapulhuwa xawa
xatalipawan.




IXTACHIWIN MAPAKGSINA® SOCORRO ROVIROSA, IXLAKGAPUXOKGO
KANIKXNIWA XALAK MEXICO NAK XLA TAMAKXTUMIT XLA NACIONES
UNIDAS (ONU) NEMA WILACHA’ NAK NUEVA YORK, EUA, AKXNI
MALAKAPIKSILH  LIMAKXTUM  TAMAKXTUMIT XLA ONU XLA
TAMAKATSININ XLA LAKGCHANAT XLAKAN TACHIXKUWIT
MATAKUXTUNANIN.

Puxku Puskat:

Limakxtum xla México lipaxawa ixlitldn la pakganit nema litaxtuyacha’ xlakata
ja’e Tamakxtumit kamatlanilh xlawan maklakaskinit ixlitilanka kakilhtamaku
nema lakgachixkuwi ixlakgchanatkan Tachixkuwit Matakuxtunanin.

Lanka Mapakgsina’ xla México makanaijli lankakatapaxawan
xalakkaxlan tipalhuwa takatsin chu tipalhuwa latamat xla Pulatamat México.
Lata’ chama namakgatsi kawpuxam kata’ xla likstumilatamat xla México, Lanka
Mapakgsina’ xla Republica makatsininan, nak lanka pumapkgsin xla
Tachixkuwit, Lanka talilakgapasni xla tachixkuwit matakuxtunanin, ana’
nikilhwaka xamakgan tamalakatsukit xapulatamat.

Ixkilhtsukut xawa ixtankgaxekg México xala chiyd, tachixkuwit
matakuxtunanin tamasta’ Lanka lilakgatit xla ixpumapakgsinkan, xla
tachixkuwit, xatumin, talatamat xawa tipalhuwatapuwan lata’ minitancha
Pulatamat México,nema akgtum chu lakxtum.

México makgachakgxi la wi xawa la lakgchama takaxwalin ja'e
Tamakatsinin, la litanu Limapakgsin Tipalhuwatapuwan xalak Pulatamat
Tamakxtumit Mexicano xawa tapakgsin nema ana’ kilhtsuku.

Wata’, México makgachakgxi xamakgapitsin takaxwalin la malaktsukit
wi:

1. Ixlakgchanatkan xlakan tachixkuwit matakuxtunanin likstumilatamat,
likstumapakgsina’ nema tanuma nak likatsin 3, 4 chu 5 xla Tamakatsinin,
natlawakan la wan Limapakgsin la chi namatliwakglhkan tamakxtumit
xapulatamat xawa talakxtumit xatiyat xla Pulatamat.

2. Xatapuwan xla likatsin 26, 27 chu 28 xla Tamakatsinin xla
lakgchanat, tamaklakaskin, litatlanit xla tiyat, pulataman xawa lata’ tu xalak tiyat
nila natamakgachakgxi laktlawa xawa limakti la tipalit kgalhikan tiyat nema
xmalakatsukit Tachiwinkapsnat Takaknit, nala nak tapakgsin xawa nak
lakgchanat ti atunu makglhtinanit. Talilakkaxtlawatilhat nema lichiwinan likatsin
27 chu 28 takilhwakana nak tapakgsin ixlitilanka kakilhtamaku.




3. Xataskujut xla lakgchanat nema tanuma nak Tamakatsinin, kilhwaka
la ixkilhtsukut xalilakatilanka xla Limapakgsin, litamachixkuwi lipawat lichatum,
Lakgchanat xla Tachixkuwit chu, lata’ tatlanit, talipaw chu lipawat xla lakchajan
xawa lakxtum lakgchanat xlakan lakchixkuwin xawa lakchajan.

Paxkatkasini.

Nueva York, 13 xpapa’ septiembre kata’ 2007.




NACIONES UNIDAS UNITED NATIONS

ALTO COMISIONADO PARA LOS DERECHOS HUMANOS HIGH COMMISSIONER POR HUMAN RIGHTS
OFICINA EN MEXICO OFFICE IN MEXICO

TAMAKATSININ XLA TATSOKGWILIN
Ginebra, Suiza, 13 xpapa’ septiembre kata’ 2007

TI LIWAJ LILHKAYAWAKANIT XLA NACIONES UNIDAS XLAKATA
LAKGCHANAT XLAKAN TACHIXKUWIT MALAKAPIKSILH XLA
TAMAKATSININ XLAKAN LAKGCHANAT XLAKAN TACHIXKUWIT
MATAKUXTUNANIN

TALAKGPALIN NI XALIMAPAKGSIN

Ja'e kilntamaku, ti liwaj Lilhkayawakanit xla Naciones Unidas xlakata
lakgchanat xla Tachixkuwit Louise Arbour, lipaxawalh xlakata Limakxtum
Tamakxtumit malakapiksilh Tamakatsinin xla Lakgchanat xlakan Tachixkuwit
Matakuxtunanin xawa lichiwinalh xlakata ja’e “akgtum tatlajan xla tapakgsin
xawa lilankan tachixkuwit”.

Ti liwaj Lilhkayawakanit wa’: “ Ja'e tamatsukin makgas makgapalalh
nakgantaxtu, kaj wa’ tatanunit ixtaskujutkan tachixkuwit matakuxtunanin, likgaw
xawa lata’ ti tamatlani nak ixlitlanka kakilhtamaku, wa’ chi snun tlan
nalikgantaxtit xawa likgantaxtulh Tamakatsinin liwaj xatakgatsin lata’ ja'e
kilntamaku xlakan lakgchanat xlakan tachixkuwit matakuxtunanin.

Tamakatsinin, malakapiksilh ja’e xalakgasmalankgan nak Nueva York lata’
titaxtunita’ liwaka akgpuxam kata’ lata’ talakchiwinat ama Pulatamat ti
Tapakgtanunit xla Naciones Unidas, lata’ ixtapakgtanunkan tachixkuwit
matakuxtunanin xla ixlitilanka kakilhtamaku, nema lichiwinan likstu talakgchanat
xawa limakxtum, la ama lakgchanat xatalatamat xawa tamalakatsukit, ama
lakgchanat xla takgalhtawakga, tatlanit, tamakgskujni, tachiwin xawa lata’ tu.
Liwan talakgmakgan xlakan tachixkuwit matakuxtunanin xawa tlawa
tamakgpuntumit tlantaxtut xtapakgtanunkan lata’ niwakg xatamakatsinin nema
kalakgchan. Nachunalitum, malipawani lakgchanat xlakata xlakan tunu xawa
nataputsa la natalitatlani tumin, tachixkuwit xawa talatamat. Tamakatsinin tanks
wan xlakata putsakan lipaxaw litalalin xawa talamakgtaya Pulatamat xawa
tachixkuwit matakuxtunanin.

Ti liwaj Lilhkayawakanit wa xlakata Tamakatsinin namaxki sasti’ litiwekge
ixlitilanka kakilhntamaku ana’ niputsamaka la namatlanikan xalaktlan talipuwan
xlakdn tachixkuwit matakuxtunanin xala kakilhtamaku nema litakgatsi 370
millones tachixkuwit.

‘Kkamaxki Lanka tamakgapaxawan wakg ama tachixkuwit nema
tamakgantaxtulh ja’e Lanka talipaw chichini’ la kgantaxtulh. Lata’ xlitlan
malakapiksika xla Tamakatsinin ja’e akgtum takgantaxtun xla tapakgsin xawa
lilankan tachixkuwit”.

Tankgén* glosario.

Akgayujni* otofio

Makatsinina’™* rinde

Akchipalin kakapulhuwa* administracion publica

Makatsininankan* proclamé

Akchiwili* asegurar

Makxtumit* sesion

Chiwixtiyat* mineral

Makgpuntumina’ publicacion

Ixkilhtsukut kakilhtamakuU* internacional

Malakapiksilh* adopcion, pionero

KakilhtamakU* mundo, medio ambiente

Malakatsukika* creacion

Kalilatamalh* disfrute

Malakatsukit* establecer

Kalipulhuwa* sociedad

Matakuxtunanin* indigenas

Kalitlan* justicia

Matlanit* servicio

Katasitsi* forzado

Nakamakgtaya xatumin® asistencia financiera

Kilhwaka* érgano

Nalichiwinan* recomendd

Kgalhtawakgataskujut* capacitacion

Namakgantaxti* obligacién

Lakatitum* transparente

Namakgtayanankgo® contribuiran

Lakstuka* estructura

Natakatsi* determinar

Laktuyutalhkayawan* ratifica

Ni likanajlat* violar

Lakgchanat* derecho

Pulakchiwin* foro

Lakgapalhnat* saneamiento

Pulatamat* estado municipio

La nalipakgan* relaciones

Pumaxtun* explotacién

Likatsin* articulo

Puspitkan* restitucion

Likilhtsukut* bases

Putunu’™ partes

Likstu® independiente

Tachiwinkapsnat* carta

Likstumilatamat® libre, libertad

Takamalh* democracia

Laktlankan* racista

Takaxni laktaxtut* medidas especiales

Likgaw* amigos

Takaxni tlantaxtut* medidas eficaces

Likgskgalalan® mente

Takglhuwit* controversia

Lilakalhkayawan* voto, sufragio

Takgalhtaxtun* hidricos

Lilakchiwinanknit* tratados

Takgaxmatni* abierto

Lilakkaxtlawatilhat* procedimiento

Talakakatsin* artes

Lilakgatum* nacional

Talakkapsnat* documentos

Lilakgchan* propésito

Talakkaxlan* pacto

Lilankan tachixkuwit* dignidad humana

Talakkaxlat* resolucion

Limakwan* instrumento

Talaklhkataskujut® programa

Limakwat* elementos

Talaklhkawilin* periodos

Limakti* manoscabo (a)

Talakxtumit® integridad

Limakxtumilanka® organismo

Talakgachixkuwit* tradicional

Limalakatsukin* tecnologia

Talakgaxokgon® indemnizacion

Lipaxawalh* celebro

Talakgmakgan* discrimina

Lipulatamat® nacionalidad

Talakgpalin ni xalimapakgsin* traduccién no oficial

Listakni* espiritual

Talanikni* violencia

Liwan* prohibe

Talichixku™ social

Litapaxkin* filosofia

Talilakyawan* subcomicién

Talilakgapasni* reconociendo

Tapalhkawilin* fronteras

Tamakanajlit* juridicamente

Tatlajit* discapacidad

Talimakatsin* garantizar

Tatlanit* salud

Talimakgantaxtin® obligatorio

Tatsokgwalin* prensa

Talipawan*especializado

Tlakglanka* soberano

Taliskgalalh* prevencion

Tlantakatsin* ciencia

Talitatuwaijit* administrativas

Xalakgmakgan* tradicionales

Talimatliwakglhat* identidad

Xalikgantaxtun* considerando

Tamakamaxkin* adjudicar

Xalimakanajlit* afirmando, reafirmar

Tamakatsin* informe

Xamakatsinina’™ asunto

Tamakgalhchiwininat* consejo

Xankgalhin* permanente

Tamakgpuntumit* promocion

Xatalakapastakni* historia

Tamakgtakgalha* mantener

Xatalakapulhkan* examen

Tamakgtakgalhat* proteccion

Xatamakstumit* sistema

Tamalakpuwan® moral

Xatamalhuwit+ impresion

Tamaskujut* técnica

Xatamaskgawin* salario

Tapakgsin® ley

Xatapuwan* contenido

